
Khwaveele nu muunu yumonga khu inyi ya khu 
Yuuda, ye aakhemelwaka Yohani. Aataamaka 
khu lunyikha. Avaanu voolofu vaamkhinjaka 
khupulikhania she idalikha. Avaanu vooha ve 
vahongechaka injanangifu chaveene, 
aavachabikhaka mu lukasi ulu Yolodani. 

Khikono khimonga uYeesu aahele khwa Yohani 
khusudi achabikhwe. UYohani aali amuweene 
uYeesu aachovile akhatikila, “Mlolake! Uyu ndyo 
ye ihecha injanangifu mu vaanu.”  

 
UYohani aaweene siavakye ukhumchabikha 

uYeesu, akhatikila, “Shekhikhi wiyicha khusudi 
ndikhuchabikhe? Yivakyele uveeve unjabikhe 
uneene.” UYeesu aamhikile akhatikila, “Yiveele 
lasima unjabikhe. Khwa khukhita ewe twiva 
tukhiite uwikane wa Nguluvi.”  

Khwa ewe uYohani akhamchabikhake uYeesu. 
  
Baaho uYeesu aali achabiikhwe, khushanya 

khwadindwikhe. UMubepo va Nguluvi akhayikha 
pashanya pa mwene khwa luhwano lwa ngundya. 
Ilicho lya Nguluvi lyapulikhiikhe ukhuhuma 
khushanya likhatikila, “Uyu aveele mwanavangu 
mkane, ye ndikheelechwa nave.”  

Mavuucho 

1. UYohani aataamaka khwina? 

2. UYohani aakhitaka khikhi khu lunyikha? 

3. UYohani aachovile khikhi khwa nongwa ya 
Yeesu Kilisito? 

4. Shekhikhi uYohani siaalondaka 
khumchabikha uYeesu? 

5. Shekhikhi uYeesu aamchovye uYohani 
amchabikhe? 

6. Ilicho ukhuhuma khushanya lyachovile vuli 
khwa nongwa ya Yeesu? 

Livuucho lye likelama likhampeela umuunu khuhoocha 
khwa khwiyekhela ulukanulo lwa khisimo ikhi nu 
khusingatila sheya ikhitila mu vuumi wamwene. 

7.  Ikhisimo ikhi khikhatuvuula khikhi khwa 
 nongwa ya mapuling’ano ka Nguluvi nu 
 Yeesu Kilisito? 

�“Uveeve uveele 
mwana vangu 

mkane. 
Ukhangʼelecha 

inumbula.”� 
 

Maluko 1:11b 

· Ikhitabu isha Yoona 
· Ikhitabu isha Luti 

· UYeesu ichabikhwa 
· UYeesu ichisa umvelo mu nyanja 

· Fyana fya ndiimwa 
· Fideke 
· Ndiimwa 
· Ifikhano fye fitakila amakhaang’a 
· Fidudu 
· Ifikhano fya mu khilaala 

